Multimedia dan Komunikasi Maklumat

Multimedia

Definisi Multimedia:

Multimedia boleh didefinisikan sebagai gabungan di antara visuoal, audio, grafik dan maklumat tekstual dengan menggunakan teknologi tunggal.  Multimedia mencakupi daripada video kaku kepada yang bergerak sebenar hinggalah ke muzik dan pertuturan.  Multimedia termasuklah peralatan komputer, pengimbas program, digitizer audio dan video, pemain CD-ROM, barcode dan perisian mengesan.  Bagi komponen multimedia yang lebih besar, ia boleh membekalkan kepada pendidik dan pengguna dengan sebuah ‘toolbox’, pelbagai teknologi yang boleh digabungkan untuk mencipta bermacam-macam bahan pengajaran multimedia interaktif yang lebih menarik dan luar biasa.


Penggunaan multimedia dalam pendidikan merupakan satu keperluan dalam era maklumat.  Ia dianggap sebagai ‘edutainment’ (education entertainment) dan ‘infotainment’ (information entertainment).  Multimedia merupakan rangsangan kepada perubahan dalam proses pengajaran berbanding dengan kaedah pengajaran tradisional.  Pengajaran tradisonal merupakan kaedah pengajaran yang menyebabkan para pelajar bergantung sepenuhnya kepada guru-guru mereka.  Guru-guru menjadi pembekal maklumat asas dan memberi kefahaman kepada pelajar yang menyebabkan pelajar menjadi bosan.  Tetapi mengikut kaedah moden, pengajaran disifatkan sebagai panduan atau mentor dengan maklumbalas secara interaktif daripada pelajar.  Dengan adanya teknologi multimedia, ia berkemungkinan mencipta sekolah virtual dan sekolah global bagi jarak jauh.  Corak pembelajaran dalam penggunaan multimedia ini memerlukan interaksi antara dua pihak dan ini mewujudkan suasana pembelajaran yang seronok.  Ini merupakan kaedah pembelajaran yang mengakibatkan anjakan paradigma dalam alam pemdidikan era teknologi maklumat ini.


Penggunaan bahan media dalam pengajaran dan pembelajaran ini adalah satu aspek teknologi dalam pendidikan.  Peranan media dalam proses pembelajaran dalam bilik darjah adalah untuk membantu pencapaian objektif secara lebih teratur.  Kesesuaian media dengan objektif pengajaran dan kemahiran dipersembahkan melalui media tersebut adalah dua aspek yang sangat penting dalam proses pengajaran dan pembelajaran yang berkesan.  Penghasilan bahan media bergantung kepada pendidik.  Mereka perlu memikirkan bagaimana hendak menghasilkan bahan media yang sesuai dan tepat dengan situasi pembelajaran dan membantu kepada pencapaian objektif pengajaran. 


Dengan pengetahuan teknologi multimedia dalam pendidikan, membolehkan guru-guru merekacipta, menginovasi atau menghasilkan bahan-bahan media yang sesuai dengan pengajaran.  Ia juga memberi panduan kepada guru-guru cara-cara menggunakan bahan media dengan lebih berkesan.  Pengetahuan dalam teknologi maklumat juga membantu para pendidik merancang untuk menambahkan koleksi pelbagai media di pusat sumber dan multimedia.  

Bahan-bahan Multimedia

Terdapat pelbagai jenis bahan multimedia yang boleh didapati sekarang dan boleh digunakan dalam akedah pengajaran dan pembelajaran.  Salah satu daripadanya ialah hypermedia iaitu laluan kepada maklumat yang bukan linear.  Ia adalah sejenis multimedia yang mudah digunakan kerana ia membolhkan pengolalaan dan persembahan yang anjal bagi pelbagai jenis alat seperti teks, grafik, bunyi, video dan sebagainya.  


Program pengaran seperti hypercard, untuk kegunaan komputer Macinosh, Hyperstudio untuk Apple, Amiga Viksion untuk Amiga dan Link Way untuk IBM adalah di antara contoh bahan pengajaran yang boleh mendapatkan laluan oleh hypermedia.  Hypermedia membekalkan satu cara yang mudah untuk menyusur pelbagai rangkaian maklumat.  Dia antara contoh bahan media yang boleh digunakan dalam kaedah pengajaran dan pembelajaran adalah seperti berikut :  

· CD-ROM

· Kamera Video, Perakam Video dan Perakan Pita

· Cakera Video/Laser

· Alat Pengimbas Grafik

CD-ROM

CD-ROM ialah cakera padat yang berfungsi sebagai ingatan untuk bacaan sahaja.  Ia mengandungi banyak maklumat yang tersedia untuk digunakan dan merupakan sejenis cakera perak bersaiz kecil dan senang digunakan.  Cakera padat ini berupaya bergerak lebih perlahan jika dibandingkan dengan pemacu cakera keras biasa dalam unit pemprosesan pusat sesebuah komputer.  Namun begitu, ia mengandungi lebih banyak data dan menyenangkan kerja-kerja untuk membuat pilihan maklumat yang diperlukan.  

Kamera Video, Perakam Video dan Perakam Pita  

Peralatan ini banyak digunakan sebagai alat untuk mendapatkan hiburan atau maklumat.  Ia mudah digunakan dan diperolehi dengan harga yang berpatutan.  Gabungan peralatan ini terutama bahan-bahan perisiannya jika dirancang dengan bersandarkan kepada kurikulum yang sedia ada dapat dijadikan sumber pengajaran dan pembelajaran yang bermakna dan boleh dimamfaatkan dengan optimum.  Video yang mengandungi bahan-bahan pengajaran merupakan sebahagian daripada perisian yang sesuai digandingkan dengan persembahan multimedia bagi menambah pemngetahuan, pengaaman dan maklumat para pelajar.

Cakera Video/Laser
   

Cakera video boleh didapati dalam dua jenis atau bentuk asas.  Jenis pertama dikenali sebagai CAV, iaitu yang bergerak berurutan penuh dan berbingkai kaku, manakala jenis kedua pula ialah bergerak berurutan penuh atau CLV.


Cakera video mempunyai beberapa kelebihan, di antaranya ialah kemampuannya menyimpan 54,000 bingkai baku atau pergerakan tiga puluh minit jangka waktu sebenar, mutu gambar yang amat tinggi, dua lorong audio, tahan lama dan dapat diakses secara rawak dan segera.  Maklumat yang terkandung di dalamnya amatlah banyak dan tidak sukar bagi para guru membuat pilihan sebagai bahan yang digunakan dalam pengajaran mereka.  Ciri keanjalannya sebagai satu medium untuk mempersembahkan maklumat yang berasaskan multimedia sewajarnya dieksploitasi dengan maksimum bagi mewujudkan pembelajaran yang berkualiti di dalam kelas.  Sumber daripada bahan-bahan yang terdapat dalam cakera video boleh diubahsuai atau dimodifikasi menururt keperluan pelajar.


Sistem cakera video terdapat dalam berbagai-bagai bentuk dan saiz dan boleh digunakan pada pelbagai tahap.  Sistem cakera video jenis Tahap I (VD), yang paling kerap digunakan, terdiri daripada alat kawalan jauh.  Manakala dalam sistem cakera video Tahap II (IVD), sebuah komputer peribadi dirangkaikan kepada rangkaian umum dan kemudia satu program komputer digunakan untuk merekabentuk beberapa program pembelajaran untuk keperluan yang khusus.

Alat Pengimbas Grafik  

Alat ini ialah satu jenis perkakasan input grafik yang boleh menyalin gambar-gambar ke dalam komputer.  Pelbagai jenis gambar daripada foto, lukisan, rajah-rajah atau yang berbentuk tulisan di atas permukaan yang rata dapat disalain menjadi grafik komputer dengan mudah.


Dengan menggunakan alat pengimbas ini, pendidik dan pelajr boleh mendigitalkan kerja-kerja seni mereka seperti lakaran, peta dan sebagainya menjadi grafik komputer yang menarik dalam komputer peribadi di sekolah.  

Kesimpulan

Multimedia merupakan gabungan data, analog video, wayang digital, animasi, grafik,teks dan bunyi yang dipersembahkan melalui komputer.  Dengan bantuan perisian multimedia kita dapat mengawal dan mempelbagaikan teknik pengajaran dengan lebih mudah melalui satu perisian sahaja.  Gabungan teks dan grafik dlam pelbagai gaya, menambah warna dan bunyi serta menjadikannya beranimasi di layar monitor dapat dilakukan oleh pendidik untuk menarik minat pelajar.  Perisian mutimedia juga mampu menyediakan bahan kerja, aplikasi pembelajaran, aturcara khusus, sistem bantuan dan sistem penilaian prestasi secara elektronik.   

Komunikasi Maklumat

Definisi Komunikasi Maklumat

Toffler (1980) menyatakan bahawa kita harus terima dan akui dunia kita sudah berubah.  Dunia berubah dari revolusi pertanian ke revolusi industri dan seterusnya ke revolusi maklumat.  Tetapi bezanya sekarang dengan dahulu, ialah perubahan sekarang berlaku dengan begitu pantas dan proses ini menyulitkan manusia yang tidak berubah bersamanya dan menguntungkan mereka yang bertindak.  Era baru ini disebut oleh Alvin Toffler sebagai The Third Wave atau Ombak ketiga dalam sejarah manusia.  


Komunikasi maklumat adalah proses pengolahan data untuk mendpatkan maklumat dengan menggunakan langkah mengutip, menyimpan, memproses, melaporkannya kepada komputer dan kemudiannya menyebarkannya kepada pengetahuan umum.  Ia juga dijelaskan sebagai perolehan, pemprosesan, penyimpanan dan penyebaran maklumat, suara, gambar, teks dan nombor oleh gabungan pengkomputeran dan telekomunikasi yang berasaskan mikro elektronik.  Komunikasi maklumat melibatkan teknologi maklumat yang membolehkan kita untuk merekod, menyimpan, memproses, mendapat semula, menghantar dan menerima maklumat.  Selain itu, ia juga melibatkan pengurusan maklumat yang merupakan suatu disiplin saintifik dalam teknik pengurusan yang digunakan bagi pengendalian dan pemprosesan maklumat.  Pengurusan ini melibatkan pengurusan maklumat melalui komputer dan saling tindakan antara manusia.  Di samping itu, proses ini juga berkaitan dengan sosial, ekonomi dan kebudayaan.  

Maklumat dan Kepentingannya

Satu daripada cara untuk menakrifkan maklumat ialah dengan melihat kepada empat hirarki maklumat, iaitu  :

1. Data

2. Maklumat

3. Pengetahuan

4. Kebijaksanaan

Maklumat itu penting dalam kehidupan manusia.  Ia penting untuk kita membuat keputusan kerana keputusan yang kita buat seringkali mempengaruhi kehidupan masa hadapan.  Maklumat penting kepada manusia kerana dengan adanya maklumat yang mencukupi, manusia boleh membuat keputusan yang baik.  Selain daripa individu yang membuat keputusan, organisasi juga memerlukan maklumat untuk membuat keputusan mereka.  Kegagalan membuat keputusan yang baik akan memberikan kesan burukm kepada sesebuah organisasi.  Maklumat yang cukup, tepat dan cepat membolehkan suatu organisasi itu membuat keputusan dengan lebih tepat.  Selaindaripada itu, maklumat juga penting pada hari ini kerana maklumat merupakan suatu industri.  Kebanyakan tokoh pengkaji masa depan, seperti John Nisbitt dan Alfin Toffler telah menyatakan bahawa dunia sekarang sedang berubah daripada masyarakt industri kepada nasyarakat pos-industri.  Dalam masyarakat pos-industri, sumber ekonomi yang utama ialah dalam industri perkhidmatan, seperti kewangan, pendidikan dan perundingan.  Asas utama kepada industri perkhidmatan ini ialah maklumat.  Maklumat juga dikenali sebagai kuasa.  Manusia yang mempunyai sumber maklumat boleh menentukan corak pemikiran manusia lain dan seterusnya menguasai mereka.  

Kepentingan Perkongsian Maklumat/Komunikasi Maklumat

Maklumat adalah penting dalam kehidupan manusia dan ia juga adalah suatu yang perlu dikongsi oleh semua manusia.  Perkongsian maklumat penting kerana melaluinya, suatu maklumat menjadi lebih bernilai.  Beberapa cara perkongsian maklumat yang terawal yang membolehkan manusia berkomunikasi maklumat ialah  :

· Percakapan/perbincangan

· Persembahan/lakonan

· Isyarat

· Tulisan

Perkembangan seterusnya  :

· Surat

Apabila masyarakat mula berkembang manusia mula tinggal pa da tempat yang berjauhan.  Untuk membolehkan komunikasi maklumat berlaku, manusia menulis surat yang kemudiannya dihantar dari satu tempat ke tempat yang alin menggunakan utusan.  Kaedah utusan ini wujud berkurun-kurun lamanya sehinggalah timbulnya idea untuk mewujudkan sistem pos ‘Pony Express’ di Amerika Syarikat.  Sistem pos membolehkan maklumat dihantar dengan lebih laus , cepat dan murah berbanding dengan penggunaan utusan

· Buku

Dengan adanya tulisan, manusia mula menulis buku yang mengandungi pelbagai maklumat tentang suatu perkara dengan leih terperinci.  Pad masa dahulu, buku ditulis dengan tangan.

Kemajuan seterusnya berlaku pada abad ke 15  :

· Percetakan

Perkembangan utama kepada penyebaran buku ialah dengan terciptanya mesin cetak pada abad ke 15, yang menjadi bukukan buku lebih mudah didapati dan dengan harga yang lebih murah.

· Majalah dan Akhbar

Perkembangan berikut berlaku dengan kemunculan satu profesyen baru iaitu wartawan dan pemberita yang bertugas sepenuh masa untuk mencari dan menyebarkan berita.  Dengan adanya kemajuan percetakan, berita ini dapat disampaikan melalui akhbar dan majalah.  Suratkhabar pertama telah diterbitkan di London pada 1620an.

Kemajuan sains dan teknologi pada abad ke 19 membawa kepada penemuan  :

· Telegraf

· Telefon

· Radio

Kemajuan pada abad ke 20  :

· Pita rakaman dan filem

Satu kaedah perkongsian maklumat yang utama pada abad ke 20 ini ialah melalui penciptaan pita rakaman dan filem.  Jika dahulu, lakonan dan persembahan dapat ditonton oleh sekumpulan kecil manusia, dengan perkembangan pita rakaman dan filem semua ini dapat disebarkan dengan meluas.  

· Televisyen

Sambungan kepada perkembangan radio.  Televisyen bukan sahaja boleh menghantar suara malahan ia juga boleh menghantar gambar.  

· Teknologi satelit

Komunikasi maklumat lebih mudah, cepat dan meluas dengan adanya teknologi satelit ini.  Konsep perkongsian maklumat semasa yang global.  Contohnya, televisyen satelit.

Komunikasi maklumat yang terkini  :

· Komunikasi maklumat berkomputer/Internet

Komputer dicipta pada tahun 1940an.  Peranan utama komputer adalah sebagai sebuah esin pemproses maklumat.  Komputer mempunyai banyak kelebihan kerana ia dapat memproses maklumat secara tepat, cepat dan automatik.

Rangkaian Komputer

Apabila satu organisasi mempunyai lebih daripada satu komputer, komputer tersebut perlu dihubungkan bagi membolehkannya bertukar maklumat.  Kemudian beberapa usaha telah dilakukan untuk menghubungkan dua komputer pada jarak jauh melalui talian telefon.  Usaha ini telah berjaya pada tahun 1969.  Empat buah universiti, iaitu UCLA, UCSB, SRI dan University of Utah telah berjaya dihubungkan.  Kejayaan inilah yang telah mewujudkan konsep rangkaian berkomputer.   Sejak daripada itu, perkongsian maklumat secara berkomputer telah berkembang sehinggalah munculnyakonsep Internet, iaitu suatu rangakaian komputer yang boleh menghubungkan semua komputer di seluruh dunia.  

· 
Perkongsian maklumat melalui komputer boleh dilakukan dengan pelbagai cara  :

· Email

· Kumpulan perbincangan

· Perbincangan pada talian (On-Line chat)

· Web (WWW)

· Tele-persidangan

· Video atas permintaan

· Login jarak jauh

· Perpindahan fail

Melalui perkongsian maklumat berkomputer, pelbagai konsep baru telah wujud,

· misalnya :

· E-Dagang (E-Commerce)

· E-Belajar (E-Learning)

· E-Pentadbiran (E-Government)

· 
Perkongsian maklumat melalui komputer adalah penting kerana beberapa faktor, antaranya :

· Cepat

· Murah

· Mudah

· Meluas

· Tiada sempadan

· Interaktif

· Multimedia

Internet

Internet merupakan rangkaian komputer yang luas meliputi seluruh dunia yang menghubungkan berjuta-juta komputer dari PC yang paling kecil hinggalah kepada sistem komputer yang paling besar.  Internet berpaksikan kepada nilai-nilai berkongsi maklumat dan disebarkan tanpa batasan.  Internet merupakan media yang mampu melepasi sempadan dunia mengikut kepentingan individu.  Internet secara tidak langsung telah memberi sumbangan yang banyak dalam bidang pendidikan di Malaysia.  


Internet telah menjadi begitu popular di kalangan masyarakat Malaysia.  Internet akan menukar kehidupan biasa kita dan memberi peluang yang kompetitif bagi sesiapa sahaja yang ingin menghargai ilmu pengetahuan.  Sesuai dengan perkembangan teknologi maklumat ini, maka sudah tentulah ia merupakan satu fenomena yang terutama bagi pelajar dan generasi Malaysia pada masa hadapan.

Sejarah Internet

Sejarah internet bermula pada tahun 1962 apabila Paul Baran daripada RAND Corporation menyediakan kertas kerja berhubungan dengan pembangunan struktur rangkaian baru iaitu On Distributed Communications Networks hasil daripada peperangan dingin Amerika dan Rusia.  Paul Baran telah memberikan teori tentang bagaimana untuk menyambungkan kesemua rangkaian menggunakan pengsuisan paket.  Pelbagai saintis turut mengemukakan pandangan mereka mengenai rangkaian perkomputeran.  


Internet boleh dikatakan bermula pada tahun 1962 apabila agensi penyelidikan ARPA (Adavanced Research Project Agency) telah menaja satu penyelidikan tentang bagaimana sesebuah rangkaian tersebut disambungkan dengan rangkaian perkomputeran yang lain.  


Pada tahun 1969, hasil daripada teori, fokus, rekabentuk dan analisis proses pengukuran rangkaian yang dijalankan oleh Kleinrock di UCLA, pusat pengukuran rangkaian (Network Measurement Center) mereka secara tidak langsung dipilih untuk menjadi nod pertama untuk rangkaian ARPANET.  Nod kedua pula dipasang di Stanford Research Institute di mana beberapa penambahan dilakukan dan nod kedua ini berjaya mentadbir beberapa komputer sekaligus di samping menyediakan alamat directori untuk RFC (request For Comment).


Pada tahun 1972, Ray tomlison dari BBN berjaya mereka bentuk aplikasi program mel elektronik yang pertama yang bertujuan untuk menghantar pesanan ke setiap rangkaian yang dihubungkan dengan ARPANET.  


Pada tahun 1973, satu sambungan antarabangsa yang pertama disambungkan ke ARPANET berjaya dilakukan oleh University College of London (england) dan Royal Radar Establishment.  


1977, Larry Landweber dari University of Winconsin membangunkan THEORYNET iaitu sebuah perkhidmatan yang menyediakan mel elektronik kepada 100 pengkaji selidik sains komputer dengan menggunakan sistem mel tempatan dan TELENET untuk mendapatkan akses ke pelayan mel tersebut.  BBN melakukan demonstrasi yang menghubungkan ARPANET, Packet radio Net serta SATNET.  Ketiga-tiga rangkaian ini beroperasi menggunakan protokol internet.  Setahun kemudian USENET telah dibangunkan.  


Pada tahun 1981, CSNET (Computer Science NETwork) telah dibangunkan hasil kerjasama para saintis komputer dari Universiti Delaware, Purdue, Winconsin, RAND Corporation dan BBN hasil tajaan NSF dengan tujuan untuk menyediakan perkhidmatan rangkaian (terutamanyamel elektronik) kepada para saintis yang tidak mempunyai akses ke rangkaian ARPANET.  Rangkaian BITNET (because It’s Time NETwork) juga telah dibangunkan dan ianya menyediakan perkhidmatan mel elektronik dan juga senarai pelayan yang boleh digunakan untuk menyalurkan maklumat termasuk pemindahan fail.  DCA dan ARPA menubuhkan TCP(Transmission Control Protocol) dan IP(Internet Protocol) sebagai asas protokol utama pada tahun 1982.  Kemudiannya kedua-dua protokol itu digabungkan menjadi TCP/IP.


Hasil daripada itu, perkataan internet mula digunakan memandangkan ianya saling dirangkaikan antara satu sama lain menggunakan TCP/IP.  Selepas berlakunya perkembangan internet sehingga 1988, perkembangan pembangunan rangkaian seterusnya berkembang sehingga 1988 yang mana ketika itu, internet telah digunakan dengan pesat di seluruh dunia.  Pada tahun 1989, dua pasukan petugas khas telah ditubuhkan untuk mengenal pasti dan memperbaiki rangkaian sistem internet yang sedia ada.  Pada tahun 1991, Gopher iaitu satu lagi komponen penting internet telah dibangunkan.  Pada tempoh itu jugalah WWW telah dibangunkan.  Sehingga kini ia menjadi salah satu komponen terpenting internet.

Perkembangan internet semakin tersusun dengan penubuhan Internet Society(isoc) pada 1992 yang bertanggungjawab untuk menyelaraskan segala perkembangan yang berkaitan dengan internet.  Jumlah komputer pusat yang disambung kepada rangkaian internet juga semakin meningkat.  


Teknologi internet yang semakin berkembang ialah WWW dan kegunaan enjin pencari.  Manakala teknologi-teknologi yang semakin mendapat sambutan ialah JAVA, JAVA script dan lain-lain.  


Apabila kita menggunakan internet bermakna kita telah berhubung dengan sebuah komputer di tempat lain yang mungkin terletak di negara kita atau di mana0mana sahaja di dalam dunia.  Ini bermakna dengan penggunaan internet, kita dapat berhubung dengan masyarakat terutamanya di negara maju dalam pelbagai bidang kehidupan.  Di Malaysia, walaupun penggunaan internet di kalangan masyarakat masih lagi baru tetapi ia telah digunakan oleh syarikat-syarikat perniagaan, pusat pengajian tinggi serta orang perseorangan untuk bertukar-tukar maklumat antara satu sama lain.  


Mel elektronik adalah perkhidmatan terpenting yang disediakan oleh internet.  Ia penting untuk masyarakat berkomuinikasin antara satu sama lain.  Perkhidmatan ini merupakan satu cara penghantaran surat melalui komputer dengan cepat.  Penghantaran sesuatu mesej boleh dibuat dalam masa seminit sahaja dan boleh diterima oleh lebih kurang 150 buah negara di dunia.


Persidangan elektroni k merupakan satu sistem yang membolehkan persidangan atau perbincangan dilakukan tanpa memerlukan kehadiran kedua-dua pihak di suatu tempat yang sama.  Perkhidmatan ini sesuai untuk persidangan atau perbincangan yang mengambil masa yang panjang untuk membuat sesuatu keputusan serta memerlukan penyertaan banyak pihak.


Pencarian maklumat Luas (Global Information Browsing) pula merupakan salah satu cara dalam Internet yang membolehkan pengguna melihat maklumat dengan mudah dan tidak kira di mana maklumat tersebut berada.  Pengguna akan dapat melihat maklumat yang terdapat di rangkaian komputer negara-negara di serata dunia dengan hanya menekan butang pencarian sahaja.  Fungsi internet yang pelbagai ini adalah satu perkembangan yang baik, seterusnya menunjukkan IT merupakan unsur penting di dunia masa kini.  Anjakan paradigma melalui IT yang sememangnya amat diperlukan khususnya dalam bidang pendidikan akan berlaku dalam abad ke-21 ini.

